
భూపతనముగాకుండఁ గంకణ మీశ్వరునిఁ బ్రార్థించుట





శా. ఆయుత్పాతము లుప్పతిల్లుటయు నత్యాకస్మికంజౌ మహా

    వాయుధ్వానముమా చెవింబడియెఁదదద్ధ్వానంబు విన్పింపమా

    కాయంబుల్ గడు జల్లుజల్లుమనియెన్, గాయంబులున్ జల్లనన్

    మాయోగంబున నొక్క జల్లువడియెన్ మానుండిక్ష్మా మండలిన్.



ఉ. తొల్లిటి పుణ్యపాపములతోడనె నాకము నారకమ్ము సం 

   ధిల్లఁగ వానినిన్ బడసి తీరి పదంపడి భూతధాత్రికిం 

   ద్రెళ్లెడు జీవకోటులటు ద్రెళ్లె ననేక సహస్ర సంఖ్యలై

   జల్లున నేలపై ఁబడిన జల్లున మాజలబిందుబృందముల్.



క. ఆతఱి నేతఱి వాతా

   ఘాత మధ:పాతగతిని గల్గించునొ య

   న్భీతిన్ బింకము సెడి జీ

   మూతవ్రాతములు వడక మొదలిడె నకటా.



క. వికలమతిన్ మిపుల వికా

   వికలై యిల బడకయుండు వెరపున మావా

   రికణము లత్యాతురతన్

   జకచక వెనువెనుక కొదుగసాగెను మింటన్.



క. ఈతెరుగున నాభీకర

   వాతధ్వానమ్ముకతన వారిదములలో

   నూతనసంచలనం బు

   ద్భూతంబై మిపుల దివులుపుట్టించుటయున్.

		 ఈ పేజీలో చివరి మార్పు 8 ఆగస్టు 2018న 10:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

